
VAAL-LOǤSTÕÕǤǤ VUÕIǤEEM-MÕÕNTÕÕLLÂMVUÄʹPPÕÕZZ  

Sääʹmteeʹǧǧest uvddum lääʹjj 26 § meâldlânji ooumaž, kååʹtt ǩeäčč, što suu lij vuõiggâdvuõđtää kuõđđum 

meädda vaal-loǥstõõǥǥâst leʹbe suu kuõskki meârkkõs vaal-loǥstõõǥǥâst lij vââǥǥlaž, vuäitt ǩeerjlânji 

õõlǥted vuõiǥõõzz vaal-luʹvddkååʹddest.  

 

Õõlǥtõõzz vaal-loǥstõõǥǥ vuõiǥeem diõtt âlgg tuejjeed mââimõõzzâst 14 peiʹvven vaal-loǥstõõǥǥ 

vueiʹnnemnalla âânnmõõžž kuõskki ääiʹj puuttmest leʹbe mââimõõzzâst 12.4.2019 ouddâl čiâss 16.00. 

 

Vuõiǥeemõõlǥtõsǩeeʹrjlmest âlgg iʹlmmted 

 

- vuõiǥõõzz õõlǥteei oummu nõõm  

- pååʹštaddrõõzz da teʹlfon-nââmar, koozz ääʹšš kuõskki iʹlmmtõõzzid õõlǥtõõzz tuejjeeja 

vueiʹtet tuåimted 

- tuʹmmstõõǥǥ, koozz ooccâd vuõiǥõõzz  

- måkam paaiʹǩi mieʹldd tuʹmmstõʹǩǩe ooʒʒât vuõiǥõõzz  

- mõiʹd muttsid tuʹmmstõʹǩǩe õõlǥtet tuejjeed  

- måkam vuâđđjurddjin vuõiǥõõzz õõlǥtet 

 

Jõs vuõiǥõõzz vuõiǥeemõõlǥtõõzz tuejjeei särnnamvääʹld âânn suu lääǥǥlaž eeʹttǩeei leʹbe äʹššooumaž leʹbe 

vuõiǥeemõõlǥtõõzz tuejjeeʹjen lij ǩii-ne jeeʹres ooumaž, vuõiǥeemõõlǥtummšest âlgg iʹlmmted še suu nõõm 

da dommkååʹdd.  

 

Vuõiǥõõzz õõlǥteei, suu lääǥǥlaž eeʹttǩeei leʹbe äʹššoummu âlgg vuâllaǩeeʹrjted vuõiǥeemõõlǥtõsǩeeʹrjelm.  

 

Vuõiǥeemõõlǥtõsǩeeʹrjelm mieʹlddõõzz  

 

- väʹlddǩeʹrjj, teʹl ko vuõiǥeemõõlǥtõõzz tuejjeei ij jiõčč vuâllaǩeeʹrjet 

vuõiǥeemõõlǥtõsǩeeʹrjelm da teʹl ko äʹššooumaž ij leäkku äʹššvuejjai leʹbe takai 

lääʹǩǩvieʹǩǩteei  

- äʹššǩeeʹrj, koid vuõiǥõõzz tuejjeei nuäjjââtt õõlǥtõõzz tuärjjeem diõtt, teʹl ko tõk jie 

leäkku vuõlttuum ääiʹjab vaal-luʹvddkådda.  

 

Vuõiǥeemõõlǥtõsǩeeʹrjelm vuäitt viikkâd õõlǥteei tuejjeei jiõčč leʹbe suu dovernâʹsttem äʹššooumaž. Tõn 

vuäitt vuõltteed Sääʹmteeʹǧǧ vaal-luʹvddkådda pååʹšt mieʹldd, neʹttpååʹštest leʹbe tuåimted jiõčč leʹbe 

päkldõõzz mieʹldd. Vuõiǥeemõõlǥtõsǩeeʹrjelm âlgg kueʹđđed pååšta nuʹtt ääiʹjeld, što tõt ǩiõrggan mõõnnâd 

mieʹrrääiʹj seʹst mieʹrrpäikka.  

 

Sääʹmteeʹǧǧ vaal-luʹvddkåʹdd  

 

Sajos, Menesjärventie 2 A 

99870 Aanar  

 

Teʹlfon 010 839 3127, 010 839 3120, 040 184 6829, 040 660 3702 

vaalit@samediggi.fi 


